
Ivutbatu

Heza tu tasgani-an, thaan a Qundiv tanqapulukis malunqu tan-a
qudas sia paligabasan. mazima sia Qundiv a qudas paligabasan.
madia istaa qansepun a masihal tan-a-un tu sinpaligabasan, maszang
nait pali-uni tu mebunun minkukuhav, bunun i vanis, bunun i gavit,
tumaz 1 huknav, madia ai!

Tupa Qundiv a ki qudas istaa tu: “mavia ka Bunun tu asa-a
maqansiap 1 ininpakaliva-an gabas i? ” Antalamun i qudas ta tu
“tis-uni tu na asa mapinqansiap 1 maszang su-u tu uvaz-az i
tekigabasan a vevivevi tu ininpakaliva-an tu qansiap.”manahip a
Qundiv a tupa tu “Asa saak tan-a mopa to tu qansiap.” antalamun 1
qudas ta tu: “uu, na pali-uni saak ivutbatu tu sinpaligabasan.”

Heza dau haan imita dingalan tu asang a Bunun a maqtu dau
muskun 1 kopa ka takililibus pisqasibang, paqagenan. Muskun a
Bunun 1 kopa ka takililibus miqumis haan libus ta. heza haan asang
haul ta ka vanglaz, kopakagamisan a danum makanmaning-as,
madavus qudan. Paaq pu-un mazima ka takililibus siin Bunun quu ki
danum ta. mindaing haan vanglaz ta ka danum is talabal, si-atikis
haan vanglaz ta ka danum is gamisan, taki-i-ita ka Bunun taltuus,
nait mapas-aq hulus. I-ita amin a takililibus miqumis.

Heza tu tastuqani-an tu tingmut , muhaan a linas haan vanglaz ta
ki asa dau quu danum a, tinquz-a dau saduu vanglaz tu uka in a
danum , luklas nepa tu “na minkaku-aq ata ki, uka in a danum , na
miku-aq ata miqumis 1.” tindankul a linas munhaan issia lavi-an tu
lumaq ta.

Minsalpu ka lavi-an tu tan-a tu tinmaupa ta, miliskin tu na
piko-uq i tinmaupa in ta. tupa-un i lavi-an ta ka linas a tu: “una-u-i
ka duma Bunun siin kopa ka takilibus tu miniqumis tu munzakona.”

tinsuu ka linas a mudaan munhaan libus siin asang tu tupa-un 1
lavi-an ta, luluklas tu: “tupa lavi-an tu na mudinuun dau ata ka
tastutakililibus siin Bunun.”

Antalamun 1 Tumaz ta tu: “na i-isaq mudinuun?”

Tupa ka Linas a tu: “Na ihaan isia lavi-an tu lumaq ta.”

Ma-aq a kopa ka takililibus siin Bunun a daukdauk munhaan
issia lavi-an tu lumaq ta, muskun nenka pali-uni tu na piko-uq in
nepa. dungzav uka in a iliskinun tu na piko-uq in, lusga in amin
mitdiqu salaz. heza dau tas-a qazam a siza ki puaq a, tupa tu: “magqtu
lusqa supsup 1 puaq tu vuus a, na ni-1 in madiqu.” mahau ka kukuhav
tupa tu: “ka-a tu mapinkaz-av i issia qazam tu daqis, matemang asu
tu”, tupa amin a vanis tu: “lusqa mopa ta? maqtu qo tastugamisan
quu, maqtu qo taltuus, nait mapas-aq hulus?”

Tupa haval tu: “heza tas-a laas a madia ka vuus”, tunaqtung in
bazbaz a tinsuu kusbai munhaan daza lukis siza laas ta, ma-aq a
takililibus siin Bunun tu mina-un in 1 laas ta ka tupa amin tu mapa-is
konun, makamkam konun. Ni-i amin nenka manahip 1 ni-i tu
masihal qudan. heza Bunun a tupa tu: “maqtu qo nepi?”

Mopa saduu ka tumaz tu mopa ta qan a ka tupa tu: “heza naak a
masihal tu iskuzakuza”. siza nepa asangbaqusaz, ispasiqtu ki
takililibus siin nai Bunun ta, muskun nenka supsup 1 vanu ta, ni-i in
a Bunun siin takililibus ansais, tan-a in 1 issia tumaz ta tu qalingaz,
mopa masthal salaz konun, lusqa minmadiqudengaz. ni-1 amin a
huknav a ansais, tan-a in i issia tumaz ta tu qalingaz , lusqa
ikmimiing ma-un.

Tupa Qundiv a tu: “mavia ka Bunun i huknav tu ni-i in ansais
issia tumaz sinbazbaz 1?” antalamun 1 qudas ta tu: “na dokdokuk asu
taqu”.

Mapising a Bunun i1 tumaz 1 mopa ma-aq gqabas ang a huknav i
tumaz a pakadedaz pakasihal, ma-aq is mun-isaq a iskadiip amin,
mazima pasidusadusa mudandaan nait sinap 1 takilibus tu miniqumis,
masihal ikdudusa ma-un i titi. heza tu tasqani-an , mapaqusqus
nenka inai anak-anak tu lutbu ka, samuq is katmangan i huknav ta
sia tumaz a madugqlas tu hulus a, paitusun mapitaqdung maqusqus.
paiskatudiip a tumaz 1 huknav soqabasgabas ni-1 in pasunkaviaz.
Paaq pu-un ni-i ka huknav a asa ansais bazbaz.

Magansiap in a Qundiv a ka tupa in tu: “mopa ta qan a,

maqansiap in saak. Uu ka na miku-aq in a lavi-an a ki?”

Tinliskin a lavi-an a tu na ni-1 kis mopa ti, na malatpu ka
miniqumis mataz. tupa ka lavi-an 1 nai miniqumis ta tu “simaq amu
ka maqtu munhaan tasipal ta saduu tu mavia tu uka in a dadum tu?”
saduu ka lavi-an a ki ag-aaq ta ka tinliskin tu,* ni-i nepun maqtu
iskalunan. ” mopa ma-aq gabas tu tungnahaan amin a Bunun siin
kopa ka takilibus tu miniqumis haan Suzuksenka-an ta tu
laning-avan a, musasuu ka ag-aaq a uka musuqis tu sinkalunan
punhaan tasipal ludun pasiza sapuz, lusqa sukdu ita inkahamaz
manahip salaz mama-un ququu.

Miliskin a lavi-an a tu “na sia Bunun a iskakivan.” Mopa
minulivaliva ka Bunun, maszang is, minkukuhav 1 moppa getbasun,
minhutung 1 mopa makuzus, minpakitpataz i qavit i mopa palasmuav,
mingqamutis 1 mopa maletaz, asa ka bunnu tu minmantuk tu
minmasihal a ngaan. Luklasan 1 lavi-an a nai Alang siin issia Alang
uvaz-az Laung, tupa-un tu:“ Duuq maqtu amu tandusa munhaan
ludan ta, saduu tu mavia tu uka in a danum 1?”” tupa ka Alang tu: “uu,
na maqtuq.” ma-aq a Alang siin issia ta uvaz-az Laung a mama ki
davaz, kama siin kaununkaunun; madas via, mopa ni-i in a Bunun
maszang qabas ang tu maqtu taqtizun a tilasmaduq haan kuskus,
gabas is mapit-ia ki tilasmaduq tu tas-a laas a mindusa tipin a
pinit-ia, asa lopa ko tu tismadia mama ki gemangsut.

Kantingmut nai maidakis tu na kilim tu mavia tu uka in a danum.
ma-aq i tunluludun nenka medakis mudandaan a, tupa istaa tudiip sia
Alang ta ka uvaz-az Laung a tu: “mavia ata tu lusqa tunluludun
mudandaan, ni-1 tu tunvavanglaz mudandaan 1 ?” antalamun 1 Alang
ta tu: “mopa biaq is sadu-an 1 metagdut danum tu Bunun , lusqga-a
malansan zaku mudandaan, ka-a tu babazbaz”.

Madia in dau ka lenigepan a saduu nenka gasqas tu maivili.
Ma-aq gabas ang a tupa tu ma-aq is munludun qanup is saduu qasqas
a, asa tu musuqis mulumaq , ni-i tu maqtu muhaan ludun ganup
munhaan quma munquma, ma-aq is anqgelu ka na uka ki
kinuzkuza-an. Tupa Alang tu: “na musuqis 1 evili-an i gazam a ni-i tu
magqtu ki na ni-i tu masihal.” ansais istaa uvaz-az a tupa tu: “tama!
Ma-aq a madia in a lenigeban, ma-aq is musuqis a na laku-aq in
tonahaan ludun ta kilim tu mavia tu uka in a danum”. Paaq pu-un
mugna a Alang miliskin tu ma-aq is mopa ta ka na sia mundiip kilim

tu mavia tu is-uka ka danum a tangusun malkasia ,qalmanav a
samu?” Musuu ka Alang tupa tu: “Laung! mabuqasa siqi lukis.”
mapising a Alang a tu biaq is minkankanaang nepa ki mopa engelu
ki samu. tugna-un ang i Alang ta tupa tu: “Laung! Ansasasu-a
mabugqas siqi lukis masqaal 1 lenigeban mita”.

Na tonadiip in a, tupa ka Alang tu: “Laung! Hanang ti asu
mal-uu, na mundingalan ang ta saak saduu”. Tupa-un i Alang ta tu:
“malqasivunga iti, ka-a tu gamgam mudandaan i na minbugbuq haan
ludun t1”. Tuza tu latuza ka Laung a ki issia tama qalinga tu
malqasivung ita. tastu-igmuut a uvaz-az a paskazhavun, uka sapuz
ismudu-an.

Tantitini ka Alang a munkunbu ludun tu na munhaan dau maqtu
enada-an mahival hunku nastu. Tona-ita in a kikilim tu asa
maqansiap tu mavia tu uka ka danum. Ma-aq tu menaba-av ludun
nepa saduu hunku ta ka tinquz-a dau, mopa ma-aq a hunku ka
maszang gabas tu laining-avan tu heza dau tas-a ka ivutdaingaz a
lagdut 1 uhavazan danum. Ni-i in sia ivutdaingaz a lagdut 1 uhavazan
danum, sia kinusi-a-an batu malqutun magais 1 danum, min-uni
lagdut danum tu ivutbatu, asa-un a danum mapintas-a tu na
ispinheza dau zinki. maqansiap in a Alang tu mavia tu uka in a
danum a, kavavaa nepa mahaan uvaz-az ta.

Dungzav in i1sdalavdav a diqganin, Tonahaan in a Alang a haan
uvaz-az ta ka taqu tu: “Tinsu-a asu mudaan mulumagq, taqu nai ta tu
mopa ta, na i-iti ang saak mal-uu , mopa tastusanavan saak ni-i tu
mesabaq.” atalam istaa ka uvaz-az a tu: “uu”. Masulut nepa ki
lenigeban takna maidakis ti ka pinisiq tu siqi lukis mantaluq
mulumag.

Ma-aq tudiip a Laung a sanavandengaz in tonalumaq. taunadiip
in a tupasdu-un 1 lavi-an tupa tu; “minsuma in gan a amu?” tugna ka
lavi-an a tupa tu: “i-isaq tama su-u? mavia tu uka taskun su-u
mulumagq ti kis? Masiku-aq 1?”” tudaukdauk a Laung antalam tupa tu:
“haan ang ludun ta maltatala imu-u tu qalinga, mopa heza ivutbatu
ka laqdut i uhavazan danum.”

Tan-a ka kopa ka takililibus siin Bunun tu mopa ta ka tinsuu
paimangmang tangis, tatangis amin sia Laung a tina tupatu: “na
minkaku-aq in a bananaz naak siin inaam kuzkuza-un 1?” tupa
lavi-an tu ka-a tu minkevakeva, ka-a tu tinquz-a, daukdauk ata

milislin tu na piko-uq mita. antalam a kakalang tu: “na mun-ita saak
kalat 1 ivutbatu ta.” tinliskin a kakalang a tu sia dau isia ta
madadaingaz a mevosaq 1 danum gabas ang, kalatun sia ivutdengaz a
lutbu ki issia ta madadaingaz. Madas a Laung 1 kakalang ta muqgna
munhaan ludun ta.

Tonahaan in issia Laung tu tama ta, kan-anak a kakalang
munhaan ludun ta, kilim 1 ivutbatu , kadu-anan in a ivutbatu ka,
tupa-un i kakalang ta ka ivutbatu ka tu: “mavia asu tu laqdut 1
uhavazandanum tun 1? Ma-aq is mopa tun asu ka na papia Bunun
siin kopa ka takililibus a uka danum qudan? mudana itun!

Ni-i ka ivutbatu ka istala .

Tugna ka kakalang a tupa tu: “su-u-a ang a tangus kalat zaku”
ka, Ni-1 ka ivutbatu ka istala.

Saduu kakalang tu mopa ta ka, tangus mundiip kalat 1 ivutbatu
ta, ni-1 ka ivutbatu ka intongnu-an kalat, mopa ki maqetqet a
ivutbatu ka ki mopa sia makakatpal tu batu ka isbalung. ni-i tu
maszang gabas tu ivutdengaz tu maqtu kalatun, uu ka, lusqa in nai
Alang siin issia Alang uvaz-az Laung makiganimulmul mudaan
mulumag.

Tupa ka Qundiv tu: “miku-aq in nai tu tonahaan in lumaq 1?
miku-aq in a Bunun siin takililibus miqumis i? ”

Antalamun 1 qudas Qudiv ta tu: “kan-anakav miliskin”.
kanaqtun in sia Qudiv a qudas bazbaz a miliskin nepa tu uka sia
Bunun a patasan, uka amin a petasan a pali-u-uni tu memaku-aq
gabas a bunun, lusqa ka Bunun makungulus taqu ki vevivevi tu
sinpaligabasan siin ininpakaliva-an, makungulus tungunu ki
mekikingna taqu ki inai ta tu iniliskinan siin qansiap.

